
 Namma Doaibma Lassedieđut 
Mielde Röntynen Juha-Matti ságadoalli  
 Reinola Topi várreságadoalli  
 Koistinen Miia lahttu  
 Valle Liisa lahttu  
 Näkkäläjärvi-Länsman Anna lahttu  
 Laiti Mauri lahttu  
 Kontio Oskari lahttu  
 
Eret Niittyvuopio Indira 
 Nieminen Teemu 

 BEAVDEGIRJI 6/2026   3 
 
Čuvgehuslávdegoddi § 57 03.09.2026 
 

 

 
 

Čoahkkima lágalašvuohta ja mearridanváldi 
  

Čuvgldg 03.09.2026 § 57    
      
 
 

Mearrádusevttohus        Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus                     Gávnnahuvvui, ahte čoahkkin lea lágalaččat čoahkkái bovdejuvvon ja 
mearridanválddálaš 

Beavdegirjji dárkkisteaddjiid válljen 
  

Čuvgldg 03.09.2026 § 58    
      
 

Mearrádusevttohus        Válljet čoahkkimii guokte beavdegirjedárkkisteaddji. 
 

Mearrádus        Beavdegirjedárkkisteaddjin válljejuvvuiga Liisa Valle ja Topi Reinola. 

Čoahkkima bargoortnega dohkkeheapmi 
 
Čuvgldg 03.09.2026 § 59    
      
 
 
Mearrádusevttohus       Čuvgehuslávdegoddi dohkkeha čoahkkima áššiid 

gieđahallanortnega áššelisttu mielde. 
 
Mearrádus                    Čuvgehuslávdegoddi dohkkehii čoahkkima áššiid 

gieđahallanortnega áššelisttu mielde.   

Áššit diehtun 

  

Čuvgldg 03.09.2026 § 60    
      
 
 Čuvgehuslávdegotti áigeguovdilis áššit 
 
 Virgehálddašeaddjimearrádusat 

 
Mearrádus Merkejuvvui diehtun. 

Ruhtadili birra oanehaččat 
 

Čuvgldg 03.09.2026 § 61    
      
 
Mearrádusevttohus Gullat oanehaččat ruhtadili birra. 
 
 
Mearrádus Merkejuvvui diehtun. 

Ohcejohnjálmmi skuvlla skuvlasáhtut lohkanjahkái 2026-2027 ja 2027-2028, 
Gaskkalduhttinmearrádus 
 

Čuvgldg 03.09.2026 § 62    
61/02.08.00/2025    
 

Ohcejoga gielda ("Háhkanovttadat") lea almmustahttán Cloudia 
vuogádagas 21.4.2026 fálaldatbivdaga (almmuhusčujuhus 2026–
609364), mas lea bivdojuvvon fálaldagat Ohcejohnjálmmi 
skuvlavuojihemiin. Fálaldagaid galggai guođđit 27.5.2026  dmu 
14:00 rádjai. Dát lea almmolaš háhkamiin ja 
geavahanvuoigatvuođain addojuvvon lága (1397/2016, 
"háhkanláhka") 25 § 1 momeantta mielde álbmotlaš šielbmáárvvu 
badjel manni álbmotlaš háhkan. Háhkamii heivehuvvo háhkanláhka 
  
  
Gilvalahttimii bođii okta fálaldat áigemeari siste. Fálaldaga guđii 
dušše Tmi Raimo Esa Guttorm.(“Fálaldatguođđi”). 
Bálvalusbuvttadeaddjis galggai leat válmmašvuohta buvttadišgoahtit 
bálvalusaid 1.8.2026 rájes. 
  
Ohcejoga gieldda čuvgehuslávdegoddi dohkkehii 11.6.2026 
mearrádusevttohusa, ja dohkkehii fálaldaga. Diehtu fálaldatguođđi 
válljemis almmuhuvvui e-poasttain ja reivviin 16.6.2026. 
 
Fálaldatguođđi eretgokčan háhkanmeannudeamis 
  
Háhkanlága 105 § 1 momeantta mielde háhkanovttadat galgá 
gokčat fálaldatgilvvus fálaldatguođđi, gii ii deavdde ásahuvvon 
heivvolašvuođagáibádusaid. Gilvalahttima fálaldatbivdagis čuoggás 
"Heivvolašvuođagáibádusat" lea sierra gávnnahuvvon, ahte 
"fálaldatguođđi (…) gii ii ásahuvvon áigemeari sisa doaimmat 
bivdojuvvon čielggadusa, gokčojuvvo fálaldatgilvvus eret ". 
  
Háhkanovttadat sáddii fálaldatguođđái vuosttas čielggadanbivdaga 
18.6.2026, muhto ii ožžon vástádusa. Fálaldatguođđi geahččaluvvui 
fáhtet maid telefovnna bokte. 25.6.2026 fálaldatguođđái 
almmuhuvvui teakstasániin mearreáigi 3.7.2026 man rádjai 
čielggademiid bivde doaimmahit. Fálaldatguođđi iske juksat 
sániiguin ja riŋgemiin maiddái 29.6., 6.7., 7.7., 10.7., 13.7., muhto 
eai fihtten su ságaide. Fálaldatguođđái adde vel 13.7. mearreáiggi 
17.7.2026 iđida rádjai doaimmahit bivdojuvvon čielggademiid. 
Fálaldatguođđi figge juksat teakstasániin ja riŋgemiin vel 15.7. ja 
17.7., muhto Fálaldatfállái eai ožžon oktavuođa. Mánotbaji áigge 
Háhkanovttadat iskkai oažžut Fálaldatguođđái oktavuođa ovcci 
sierra beaivve riŋgemiin ja sániiguin (teakstasánit, whatsapp-sánit, 
e-poasttat), das lihkostuvakeahttá.  
20.7.2026 bođii vuosttas oktavuođaváldin fitnodatdoallis, nappo e-
poasttain sáddejuvvon johtolatlohpi ja nuppi e-poasttain seamma 

beaivve doaimmahuvvon vearroduođaštus mávssuin. 26.7. e-
poasttain bođii válddus gávperegistaris, válddus Fitnodat- ja 
organisašuvnnas, YTJ , dieđut ealáhatdáhkádusas. 27.7. e-poasttain 
joavddai YTJ válddus, nuppástusalmmuhus. Mearriduvvui, ahte 
čuvgehuslávdegoddi ii gohččojuvvo čoahkkái háhkama 
gaskkalduhttima várás, daningo fitnodat álggii viimmat doaimmahit 
gáibiduvvon dokumeanttaid, vaikko oassi dain váilo ain. 10.8.2028 
fitnodatdoalli juksojuvvui vuosttas geardde telefovnna bokte ja sus 
bivdojuvvojedje vel váilu dokumeanttat ja rávvejuvvui daid 
skáhppomis. Fitnodatdoalli muitalii biilla dieđuid. 11.8. fitnodatdoalli 
doaimmahii govvaráiddu Omavero bálvalusas, mas bođii ovdan, 
ahte son lea almmuhan ovdavearroregistarii ja bargoaddiregistarii 
11.8.2026 rájes. Seammá láhkai lassiárvodivatgeatnegasaid 
registarii fitnodat lea almmuhan 11.8.2026 rájes. Vearrohálddahusa 
almmuhan gieđahallanáigi álv-registarii almmuheapmái lea sullii 
vahkku, muhto das ii leat 21.8. rádjai ožžojuvvon duođaštus. 
Háhkanovttadat ii nappo leat ožžon buot gáibiduvvon čilgehusaid 
Fálaldatguođđis, vaikko dat lea máŋgii maŋidan áigemeari.  
  
Ovdalis namuhuvvon ákkaid vuođul Háhkanovttadat gártá gokčat 
Fálaldatguođđi eret háhkanmeannudeamis. Eretgokčama dárkilut 
ákkat doaimmahuvvojit fálaldatguođđái (siidomateriálan 
gaskkalduhttinmearrádusa Fálaldatguođđi eretgokčama ákkat). 
  
Háhkama gaskkalduhttin 
  
Háhkanlága mielde háhkanmeannudeami sáhttá gaskkalduhttit 
dušše duođalaš ja ákkastallon siva dihte. Njuolggadusa guoskevaš 
ovdabargguid (HE 182/2010 vp, s. 22-23) mielde gaskkalduhttima 
siva árvvoštaladettiin háhkanovttadat galgá giddet fuomášumi dasa, 
vuođđuduvvágo háhkanmeannudeami gaskkalduhttin duođalaš 
sivaide, ja dasa ahte váikkuhivččiigo čoavddus vealaheapmin 
evttohasaid dahje fálliid ektui. Háhkanmeannudeapmi galgá 
váldoáššis doalvut háhkansoahpamuša dahkamii, iige leat dohkálaš 
álggahit háhkanmeannudeami almmá áigumuša dahkat 
háhkansoahpamuša ovdamearkka dihte márkandili kártemii. 
Háhkama gaskkalduhttin mearkkaša áššálaččat háhkama 
loahpaheami almmá háhkama dahkama, vaikko háhkanovttadaga 
háhkandárbu bissu ain.  
  
Háhkanmeannudeami gaskkalduhttin ii gáibit ahte leat duođalaš 
dahje erenoamáš ákkat (TaVM 48/2010 vp, s. 4 gč. maid C-27/98, 
Fracasso, ECLI:EU:C:1999:420, čuokkis 23). Riektegeavadis 
háhkanmeannudeami lea leamaš viehka lobálaš gaskkalduhttit  (HE 
182/2010 vp, s. 22). Dohkkehuvvon ággan gaskkalduhttit 
háhkanmeannudeami lea ahte fálaldagat leat unnán ja dan dihte 
váilevaš vejolašvuohta ávkkástallat dálá gilvoeavttuid (C-27/98, 
Fracasso, čuoggát 18–34). Ruovtturiikkalaš riektegeavadis lea sierra 
mearriduvvon ahte háhkanmeannudeami sáhttá gaskkalduhttit jos 

háhkanovttadat lea ožžon dušše ovtta fálaldaga (omd. MAO 150/20, 
MAO 718/16). 
  
Dál namuhuvvon gilvalahttimis Háhkanovttadat lea ožžon dušše 
ovtta fálaldaga. Fálaldatguođđi eretgokčojuvvo gilvvus. 
Fálaldatguođđi eretgokčama geažil fálaldatgilvvus ii leat ožžojuvvon 
oktage dohkkehuvvon fálaldat, ja danin háhkanmeannudeapmi galgá 
gaskkalduhttot. Čielggasvuođa dihte gávnnahuvvo ahte 
háhkanmeannudeami livččii sáhttán gaskkalduhttit maiddái dalle go 
áidna fálaldat livččii lean dohkálaš. 
  
Háhkanovttadagas lea ná háhkanlága 125 §:s dárkkuhuvvon 
duođalaš ja ákkastallon sivva gaskkalduhttit háhkama. 
Háhkanovttadat árvvoštallá sirdásit njuolggo háhkamii. 
  
Háhkanáššebáhpáriid almmolašvuohta    
 
Fálaldagat ja eará háhkama guoski evttohasaid áššebáhpárat 
dollojuvvojit čiegusin almmolašvuođalága 24 § 1 momeantta 17 
čuoggá vuođul dassážii go Háhkanovttadat lea dahkan čovdosa 
ođđa háhkanmeannudeamis dahje mearridan luohpat háhkamis. 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida: 
 
- Gaskkalduhttit háhkama.. 
- Fápmuda buresveadjinhoavdda gártet vejolaš fálaldatguođđiid 
njuolggoháhkamii ja vuolláičállit gaskaboddosaš soahpamuša. 
- Gilvalahttá ođđasit Ohcejohnjálmmi skuvlla skuvlasáhtuid 
 

Mearrádus                     Mearrádusevttohusa mielde 

Čuvgehuslávdegotti čoahkkimat čakčat 2026 
 

Čuvgldg 03.09.2026 § 63    
72/12.00.04/2026    
 

 

Ohcejoga gieldda hálddahusnjuolggadusa 129 § mielde 
doaibmaorgána mearrida čoahkkimiiddis áiggi ja báikki. 
Čuvgehuslávdegotti čavčča čoahkkinbeaivin leat plánejuvvon 
gielddaráđđehusa áigetávvaliid mielde čuovvovaš beaivemearit. 
Čuovvovaš čoahkkimis dohkkehuvvo bušeahttaárvalus 2027. 
Skábmamánu čoahkkimii berre oažžut buot gielddaráđđehussii ja 
váldostivrii sirdáseaddji áššiid. Jos jagi loahpas bohtet vel 
mearridanvuloš áššit, lea várrebeaivin 17.12. 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus  Čuvgehuslávdegoddi čoahkkana: 
du 1.10 
maŋ 27.10 
du 19.11 
du 17.12 várrečoahkkinbeaivi  
Čoahkkimat leat eanáš Teams-bokte. 
 

Mearrádus                     Mearrádusevttohusa mielde 

Ohcejohnjálmmi skuvlla bargoplána 2026-2027 
 

Čuvgldg 03.09.2026 § 64    
73/00.01.02.00/2026    
 

 

Rektor Riikka Rasmussen lea gárvvistan ovttasráđiid 
oahpaheaddjiiguin Ohcejohnjálmmi skuvlla bargoplána lohkanjahkái 
2026-2027(siidomateriálan). 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus        Čuvgehuslávdegoddi dohkkeha Ohcejohnjálmmi skuvlla bargoplána 
lohkanjahkái 2026-2027 
 

Mearrádus Čuvgehuslávdegoddi dohkkehii Ohcejohnjálmmi skuvllla bargoplána 
lohkanjahkái 2026-2027. 
Lasihuvvo plánii boazodoaluin bargi bearrašiid mánáid vejolašvuohta 
oassálastit boazobargguide. 

 
Siidomateriála 

Ohcejohnjálmmi skuvlla bargoplána 2026-27 

Njuorggáma skuvlla bargoplána 2026-2027 
 

Čuvgldg 03.09.2026 § 65    
73/00.01.02.00/2026    
 

 

Njuorggáma skuvlla rektor Laura Niittyvuopio-Valle lea ovttasráđiid 
oahpaheaddjiiguin gárvvistan bargoplána lohkanjahkái 2026-2027 
(siidomateriálan). 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus        Čuvgehuslávdegoddi dohkkeha Njuorggáma skuvlla bargoplána 
lohkanjahkái 2026-2027. 
 

Mearrádus Čuvgehuslávdegoddi dohkkehii Ohcejohnjálmmi skuvllla bargoplána 
lohkanjahkái 2026-2027. 
Lasihuvvojit plánii váilu dieđut bargiin ja veahkkehoavdda 
sadjásašvuođas vástideaddji. 

 
Siidomateriála 

Njuorggáma skuvlla bargoplána 26-27 

Gáregasnjárgga skuvlla bargoplána 2026-2027 
 

Čuvgldg 03.09.2026 § 66    
73/00.01.02.00/2026    
 

 

Gáregasnjárgga skuvlla rektor Laura Niittyvuopio-Valle lea 
ovttasráđiid oahpaheaddjiiguin gárvvistan bargoplána lohkanjahkái 
2026-2027 (siidomateriálan). 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus        Čuvgehuslávdegoddi dohkkeha Njuorggáma skuvlla bargoplána 
lohkanjahkái 2026-2027. 
 

Mearrádus Čuvgehuslávdegoddi dohkkehii Ohcejohnjálmmi skuvllla bargoplána 
lohkanjahkái 2026-2027. 

 
Siidomateriála 

Gáregasnjárgga skuvlla bargoplána 26-27 

Ohcejoga sámelogahaga bargoplána lohkanjahkái 2026-2027 
 

Čuvgldg 03.09.2026 § 67    
73/00.01.02.00/2026    
 

 

Rektor Riikka Rasmussen lea gárvvistan ovttasráđiid 
oahpaheaddjiiguin Ohcejohnjálmmi sámelogahaga skuvlla 
bargoplána lohkanjahkái 2026-2027(siidomateriálan). 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi dohkkeha sámelogahaga bargoplána lohkanjahkái 
2026-2027. 
 

Mearrádus Čuvgehuslávdegoddi dohkkehii Sámelogahaga bargoplána 
lohkanjahkái 2026-2027. 

 
Siidomateriála 

Logahaga bargoplána lohkanjahkái 2026-2027 

Ovttas sámástit - projeakta 
 

Čuvgldg 03.09.2026 § 68    
80/00.01.05/2026    
 

 

Ohcejoga gieldda ealáhusdoaimmas ollašuhttui jagiin 2020-2022 
Interreg Davvi Sápmi -ruhtaráju ruhtadan prošeakta Deanuleagis 
sámástit, man ulbmilin lei nannet sámegiela Deanuleagis, vuođđudit 
Ohcejohkii giellaguovddáža ja vuođđudit fierpmádaga guovllu 
giellaguovddážiidda. Projeavtta ollašuhtte ovttasbarggus Ohcejoga 
gielda, mii lei prošeavtta jođiheaddji ja hálddašii váldooasi 
ruhtadeamis, Kajaani ámmátallaskuvla ja Sámi ealáhus- ja 
guorahallanguovddáš (SEG, Samisk nærings- og utredningssenter)- 
SEG hálddaša Deanu giellaguovddáža, man namma lea Deanu 
giellagáddi. Projeavtta ollislaš bušeahtta lei badjelaš miljovnna euro, 
mas EU-doarjja lei 65 proseantta Suoma bealde goluin. 
 
Projeavtta áigge Ohcejohkii vuođđuduvvui sámegiela giellaguovddáš 
Giellagárdi, vuosttas giellaguovddáš Suoma bealde. 
Giellaguovddážii dahkkui doaibmaplána, mas meroštallojuvvojedje 
guovddáža barggut áššedovdin, skuvlejeaddjin ja bargui 
oahpásmuhttimis, doaimma lágideaddjin ja ollašuhttin ja maiddái 
koordináhtorin ja ovddideaddjin. Projeavttas čadnojuvvojedje 
oktavuođat Deanuleagi ja lagašguovllu giellaguovddážiidda ja 
maiddái álggahuvvui Vuosterávdnjái-nammasaš sámegielat kultur- ja 
oahppospeallu. Mánáide ja nuoraide oaivvilduvvon doaimmat 
ordnejuvvojedje valjis. Korona-áigge lágiduvvon sámegielat 
Minecraft-spealloskuvla olahii sullii 50 máná ja nuora Suomas ja 
Norggas, giellakurssat ordnejuvvojedje ovttasbarggus 
Sámelogahagain, ja Gáregasnjárgga lihkadan- ja speallanrieggát 
olahedje measta buot gili sámegielat mánáid. Projeavtta áigge 
ovddiduvvui maid máŋggagielatvuođarávven bearrašiidda ja 
ámmátolbmuide, guđet barget mánáiguin ja nuoraiguin Suoma ja 
Norgga bealde. Boarráset sohkabuolva lei hui beroštuvvan geahččat 
boares govaid ovttas ja rávesolbmuiguin ledje ságastallamat 
sámegillii ee. álšasáles. 
 
Sámegiela sajádat Ohcejogas lea ain rašši. Ođđaseamos 
Sámebaromehtera (2024) mielde sámegiela eatnigiellan merken 
olbmuid lohku Ohcejogas lea geahppánan 588:s (jagis 2013) lohkui 
473 (jagis 2023). Sámegielat álbmoga geahppáneapmi lea leamaš 
garraseamos justa Ohcejogas go veardida olles sámiid 
ruovttuguovllu, 20 proseantta gávcci jagi áigge. Dan dihte maiddái 
Anár lea mannan Ohcejoga meaddel sámegielat olbmuid mearis. 
Seammás baromehter gávnnaha, ahte sápmelaččaid gielalaš 
vuoigatvuođat ollašuvvet ain buoremusat aiddo Ohcejoga gielddas, 
mii fállá viidát sámegielat bálvalusaid ja doarju sámegiela máhtu 
buorebut go eará ruovttuguovllu gielddat. Sámegiella lea gildii 

maiddái ekonomalaččat dehálaš bealli 
guovttegielatvuođadoarjjaossodaga ja sámegielat bálvalusaid 
stáhtaruhtadeami dihte. 
 
SEG lea válmmaštallamen Deanuleagis sámástit - projektii 
joatkkaprojeavtta namain Ovttas sámástit ja lea bivdán Ohcejoga 
gieldda projeavtta Suoma bealde jođiheaddjin ja váldoruhtadeami 
hálddašeaddjin (Lead Partner, EU). Projeaktaruhtadeami ohccojuvvo 
Interreg Aurora Sápmi - prográmmas, man čuovvovaš ohcanáigi 
nohká 7.10.2026. Projeavtta ovttasbargoguoibmin livčče Ohcejoga 
gielda váldo EU-doarjjaoažžun, Kajaani ámmátallaskuvla EU-
oasseollašuhttin (loahpalaš mearrádus ii leat dahkkon) ja SEG váldo 
doarjjaoažžun Norgga bealde. Projeaktaáigodat lea 1.1.2027-
30.6.2029. 
 
Interreg Aurora - prográmma ohcan lea rabas 7.9.-7.10.2026. EU-
ruhtadeapmi, mii lea dál ohcanláhkai, juhkkojuvvo čavčča 2026 
ohcamis nu, ahte 70 proseantta guoská Sápmi-oassái ja 30 
proseantta Aurora-oassái. Geassemánus 2026 ođasmahttojuvvon 
dieđuid mielde ruhtadeami lea geavahusas doaibmasuorgái 3 
(oahpahus, kultuvra ja suvdilis turisma) sullii 3 miljovnna euro, masa 
Ovttas sámástit -projeakta manašii. 
 
Joatkkaprojeakta doaimmat livččii erenoamážit mánáide ja nuoraide. 
Plánejuvvon doaibmabijut livčče earret eará leairrat, rieggát ja eará 
sámegielat astoáigedoaimmat, Vuosterávdnjái-spealu gárven ja 
dasa gullevaš ođđa minispealuid ovddideapmi, skuvllaid doarjun 
sámegiela geavaheami nannemis ja bissovaš 
ovttasbargostruktuvrraid nannen. Interreg-projeavttaid eaktun lea, 
ahte projeakta doaibmabijuiguin ollašuhttojuvvo rádjarasttideaddji 
ovttasbargun. 
 
Ohcejoga gieldda oassi projeavtta goluin livččii álgomuttu 
árvvoštallama mielde 443 570,40 euro projeaktaáigodahkii 1.1.2027-
30.6.2029. Goluin 288 319 euro (65 %) gokčojuvvojit Interreg-
ruhtademiin ja 108 674,75 euro (24,5 %) Lappi lihtu ruhtademiin. 
Gieldda iežas ruhtadanoassin bázášii 46 574,89 euro olles 
projeaktaáigodahkii, mas 11 474,89 euro mákso reaidaruhtadeapmin 
(iešruhtadanoassin) ja 35 100 euro bargoáigin nappo 
čuvgehusdoaimma bargiid bargun. Bargoáiggiin ruhtaduvvon oassi 
šaddá astoáiggekoordináhtora, buresveadjinjođiheaddji ja 
nuoraidbargi bargoáiggis, guhtege oasil 10 diimmu mánus olles 30 
mánotbaji projeaktaáigodaga áigge. Dasa lassin projektii 
bálkáhuvvošedje ollesáigásaš projeaktahoavda ja oasseáigásaš (50 
%) projeaktakoordináhtor. 
 
Projeavtta hálddašeapmi ja raporteren lea geahpeduvvon ovddit 
projeaktaáigodaga ektui Interreg Aurora - prográmma álkidahtton 
gollomálliid vehkiin. Projeavttas geavahuvvo bargoveahkagoluid 
ovttadathaddi (39 euro diimmus Suoma ovttasbargoguimmiin, 584 

Norgga ruvnnu diimmus Norgga ovttasbargoguimmiin) ja 40 
proseantta geardedoarjja, mii gokčá buot eará goluid 
bargoveahkagoluid lassin. Ovttaskasolbmo gollohaddi lea seamma 
juohke bargis, beroškeahttá bargonamahusain, ja dat gokčá buot 
bargoveaga gullevaš goluid nu ahte daid ii dárbbaš sierra duođaštit 
ovdamearkan bálkárehkegiin. 
 
Čatnaseapmi projektii livččii evttolaš: projeakta álggášii dušše dan 
dáhpáhusas, ahte dasa mieđihuvvo ohccojuvvon Interreg Aurora 
Sápmi - ruhtadeapmi. 
 

Áššemeannudeaddji       Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida, ahte Ohcejoga gielda ovdanbuktá 
álgovuolggalaš dáhtu oassálastit prošektii Ovttas sámástit ovttas 
Kainuu ámmátallaskuvllain ja SEG:in, ja ahte prošeavtta 
válmmaštallanbarggut ja ohcamuš gárvvistuvvo Interreg Aurora 
Sápmi - prográmma ohcamii, mii nohka 7.10.2026. Projeaktaáigodat 
lea 1.1.2027-30.6.2029. 
 
Čuvgehuslávdegoddi evttoha gielddaráđđehussii ja viidásabbot 
váldostivrii, ahte gielda čatnašuvvá projektii ja dan eaktudan 
iešruhtadanoassái (eanemustá 46 574,89 euro, mas 11 474,89 euro 
reaidoruhtadoarjjan ja 35 100 euro astoáiggekoordináhtora, 
buresveadjinjođiheaddji ja nuoraidbargi barggu ovddas) dušše dalle, 
jus projeaktaruhtadeapmi ollašuvvá. 
 

Mearrádus                     Mearrádusevttohusa mielde 

Nuppástusohcanráva guoská paragráfaid: § 57 § 58 § 59 § 60 § 61 § 63 § 68 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 62 

 

Nuppástusohcanráva guoská paragráfaid: 

HÁHKANVUIGENRÁVA JA VUIGENGÁIBÁDUSRÁVA 

Dán mearrádussii duhtameahttun áššáiosolaš sáhttá ohcat 
mearrádussii nuppástusa gáibideamen háhkanvuigema dahje 
dahkamin gieldalága (410/2015) mielde vuigengáibádusa. 

I Rávvagat háhkanvuigengáibádusa dahkamii 

Vuigengáibádusvuoigatvuohta 
 

Háhkanvuigema sáhttá gáibidit háhkanovttadagas čálalaččat 
fálaldatgilvui oassálastán fálli dahje oassálastinohcamuša dahkan 
evttohas dahjege dat, geasa mearrádus lea čujuhuvvon dahje gean 
vuoigatvuhtii, geatnegasvuhtii dahje ovdui mearrádus njuolga váikkuha 
(áššáiosolaš). 
 

Vuigengáibádusáigi 
 
 Áššáiosolaš galgá ovdanbuktit gáibádusa 14 beaivve siste das, go 

áššáiosolaš lea ožžon dieđu háhkanovttadaga mearrádusas dahje 
eará čovdosis. Gáibádusa galgá ovdanbuktit mearreáiggi maŋimuš 
beaivve virgedoaimmahahkii ovdalgo dat giddejuvvo.  

 
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža (7) beaivve geažes das, go mearrádusa 
guoskevaš beavdegirjeválddus lea sáddejuvvon  Go geavahuvvo 
dábálaš elektrovnnalaš diehtunaddin, de gehččojuvvo, ahte 
áššáiosolaš lea ožžon mearrádusas dieđu, jos ii eará čájehuvvo, 
goalmmát beaivve dieđu sáddemis. 
 
Diehtunoažžunbeaivi ii rehkenastojuvvo vuigengáibádusáigái. Jos 
mearreáiggi maŋimuš beaivi lea bassebeaivi, iehčanasvuođabeaivi, 
válborbeaivi, juovla- dahje mihcamárruohtta dahje árgalávvardat, de 
vuigengáibádusa oažžu dahkat vuosttas árgabeaivve dan maŋŋá.  

Vuigengáibáduseiseváldi 

 Eiseváldi, geas háhkanvuoigatvuođat gáibiduvvojit, Ohcejoga 
čuvgehuslávdegoddi.  

 Registrerenkantuvrra oktavuohtadieđut: 

 Boastačujuhus: PL 41, 99981 Utsjoki 
 Uksačujuhus: Luossa 1 a, 99980 Ohcejohka 

 E-boasta: kunnanvirasto@utsjoki.fi 
 

 
Vuigengáibádusa hápmi ja sisdoallu 
 
 Háhkanvuigengáibádus biddjo johtui čálalaččat almmuheamen 

- háhkanovttadaga mearrádus dahje eará čoavddus, masa 
háhkanvuigengáibádus čujuhuvvo 

- mainna lágiin mearrádusa dahje eará čovdosa galgá vuiget 
- man vuođul mearrádusa dahje eará čovdosa galgá vuiget 

 
Elektrovnnalaš áššegirji deavdá čálalaš hámi gáibádusa. 
 
Vuigengáibádusas galgá máinnašit vuigema gáibideaddji nama ja 
oktavuohtadieđuid maid dárbbaša ášši dikšumii. Jos gáibádusa 
ráhkadeaddji hállanválddi geavaha su lágalaš ovddasteaddji dahje 
áššeolmmoš dahje jos gáibádusa ráhkadeaddjin lea gii nu eará 
olmmoš, vuigengáibádusreivves galgá almmuhit maiddái su nama ja 
dárbbašlaš oktavuohtadieđuid.  
 
Vuigengáibádussii galgá bidjat mielddusin váldegirjji ja áššebáhpáriid, 
maidda vuigengáibádusa ráhkadeaddji doarjala iežas gáibádusa 
doarjjan, jos dat eai leat juo árabut doaimmahuvvon eiseváldái.  
  

mailto:kunnanvirasto@utsjoki.fi

Nuppástusohcanráva guoská paragráfaid: § 64 § 65 § 66 § 67 

 

VUIGENGÁIBÁDUSRÁVVAGAT 
 

Dán mearrádussii duhtameahttun sáhttá dahkat čálalaš vuigengáibádusa. 
Mearrádussii ii oaččo ohcat nuppástusa duopmostullui váidimiin. 

 

Vuigengáibádusvuoigatvuohta 
Vuigengáibádusa oažžu dahkat: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha (áššáiosolaš), 
ja lassin 

 

• gieldda lahttu. 

 
Vuigengáibádusáigi 

Vuigengáibádusa galgá dahkat 14 beaivve geažes das, go lea ožžon 
mearrádusa diehtun.  
 
Vuigengáibádusa galgá doaimmahit Ohcejoga gieldda registrerenkantuvrii 
mearreáiggi maŋimuš beaivve ovdal, go registrerenkantuvra giddejuvvo.  
 
Gehččojuvvo, ahte áššáiosolaš lea ožžon mearrádusas dieđu, jos ii eará 
čájehuvvo, čieža (7) beaivve geažes das, go mearrádusa guoskevaš 
beavdegirjeválddus lea sáddejuvvon  Go geavahuvvo dábálaš 
elektrovnnalaš diehtunaddin, de gehččojuvvo, ahte áššáiosolaš lea ožžon 
mearrádusas dieđu, jos ii eará čájehuvvo, goalmmát beaivve dieđu 
sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  
 
Diehtunoažžunbeaivi ii rehkenastojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje mihcamárruohtta dahje 
árgalávvardat, de vuigengáibádusa oažžu dahkat vuosttas árgabeaivve 
dan maŋŋá.  
 

Vuigengáibáduseiseváldi 
Eiseváldi, geasa vuigengáibádus dahkkojuvvo, lea Ohcejoga Ohcejoga 
gielddaráđđehus 
 
Registrerenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1 a 99980 Ohcejohka 
E-boasta: kunnanvirasto@utsjoki.fi 
 
Registrerenkantuvra lea rabas vuossárggas bearjadahkii dmu 9.00 - 
15.00. 

mailto:kunnanvirasto@utsjoki.fi

Vuigengáibádusa hápmi ja sisdoallu 

 
Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 

 
Njulgengáibádusas galgá almmuhit: 

 

• mearrádusa, masa ohcá vuigema 

• mainna lágiin mearrádusa galgá vuiget 

• maiguin ákkaiguin gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusmearrádusa sáhttá addit diehtun elektrovnnalaš 
diehtun, de bivdit almmuhit oktavuođadiehtun maiddái e-boastačujuhusa. 
 

Beavdegirji 
 

Mearrádusa guoskevaš beavdegirjji váldosiid ja čuvvosiid sáhttá bivdit 
Ohcejoga gieldda girjenkantuvrras. 
 
Beavdegirji lea 10.9.2026 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 


